2021-2022 оқу жылындағы №12 «Балбөбек» ересек тобының қорытынды есеп
      «Достық» балабақшасындағы №12 «Балбөбек» ересек  тобында тізім бойынша 25 бала бар.

     Балалар балабақшаның күн тәртібіне үйренген, жалпы барлық бала  күнде балабақшаға келеді, себепсіз қалмайды. Балабақшаның   балаларға  жақсы әсері жайлы ата-аналарымен тығыз жұмыстар жүргізілді.

Бағдарлама бойынша өтілетін барлық оқу қызметтері, вариативтік компоненттер уақытымен өткізіліп, жоспарлары орындалды. Біздің алға қойған мақсатымыз - баланың өмірін қорғау және денсаулығын нығайту, толыққанды физикалық дамуын,салауатты өмір салтын қалыптастыру болды. 
«Денсаулық» білім беру саласы бойынша балалар дене шынықтыру оқу қызметінде, дене шынықтыру жетекшісінің жоспарына сай міндеттерді орындады. Негізгі және жалпы дамыту жаттығуларын орындайды. Қимылды ойындарды ойнағанда ережені сақтап, қызығушылықпен ойнайды.
Күнделікті таңғы жаттығулар жүргізіліп, ұйқыдан соң шынықтыру шараларын  жүргізіп отырдық.
«Коммуникация»  білім беру саласы бойынша балалар ересектердің сұрақтары мен өтініштеріне жауап береді, қарым-қатынас жасайды,қарым-қатынастың негізгі түрі - диалогты меңгеріп,  өз ойын жеткізеді,оған мына балаларды атауға болады: Азбергенова Айлин, Калиев Амир, Каныбеков Айтмамат, Жанбота Аружан, Жанбота Бексұлтан бұл балалардың есте сақтау қабілеттері жақсы, қысқаша жаттауды тез айтып бере алады. Тақырыпқа байланысты көптеген өлең шумақтарын, санамақтар,саусақ ойындарын жаттатық балалар бәрін жатқа біледі.
Кейбір балалар барлық  дыбыстарды дұрыс айта алмайды. Базарбай Нұрсая  логопед маманы қосымша жұмыс жүргізеді.Басқа ұлт балаларынан тобымызда ағалы сіңілі бала бар ол –Гапунов Ева, Гапунова Адам. Ол қазақ тілін түсінеді. Түстерді, санауды,қойылған сұрақтарға жауап бере алады. Балалар ертегі , шағын әңгімелерді қызыға тыңдайды, мазмұны бойынша толық жауап бере білуге үйренді.
    «Таным» білім беру саласы бойынша балалар реттік санауды және кері санай біледі. Геометриялық пішіндерді, геометриялық денелерді ажырата біледі, заттарды салыстыру, теңестіре алады,ауызша есептерді есептей алады. Заттардың белгілері мен өзіндік ерекшеліктерін анықтай алады,заттардың құрылу ерекшеліктерін (доп, дөңгелек, түстері  әр түрлі болуы мүмкін, пирамида кішкентай және үлкен) анықтайды. Заттардың өзіндік ерекшеліктерін (қағаз жыртылады, машина сынады), материалдардың сапасын (қағаз жұқа, мата жұмсақ, ағаш қатты) анықтай алады. Бірнеше санамақтарды жатқа біледі.
«Шығармашылық» саласы бойынша балалар мүсіндеудің барлық тәсілдерін үйренді. Балалар сурет салу оқу қызметінде қылқаламмен жұмыс жүргізе білуді, бояу түстерін дұрыс қолдана біледі. Еркін сурет салу барысында балалардың әр түспен нені салу қажеттілігі тексеріліп, балалардың бағдарламаны меңгергендігін байқадық, әрине, жасы кіші  балаларға көмек қажет. Музыка оқу қызметінде әннің сөздерін жаттатып, қимылдармен көрсетіп, балалардың әнге деген қызығушылықтарын арттырдық. Балалар ән айтқанды, билегенді жақсы көреді. Балалар күнделікті өмірде өз мінез-құлқын бақылай білуді түсініп білді, құрбы-құрдастарымен жолдастық қатынаста болу, ренжітіп алса кешірім сұрау қажеттігін, басқаларға көмек бере білу, үлкендердің сұранысы бойынша көмек бере білу керектігін түсініп, игерді. 
«Әлеумет» білім беру саласы бойынша балаларды экология негіздері,қоршаған ортамен танысу оқу қызметтері арқылы жан – жақты білуді үйреніп есту, сезу, көру мүшелерінің дамуына  ықпал жасаудамыз. Үлкендер еңбегін түсініп,бағалай білуге, тірі табиғатпен, өлі табиғатты айыра білуге, оларға қамқорлық жасауға үйренді.Бұл салаларда әдептілікке, ұқыптылыққа, мейірімділікке, адамгершілікке тәрбиелеп, баулудамыз.
«Құрастыра ойнайық» вариативтік компонент бойынша  аптасына бір рет оқу қызметін өткіздік.Құрастыру материалдарының түрлері: құрылыс материалдары, конструкторлар, қағаз, табиғи және құнсыз материалдар, пазылдар.Құрылыс материалдарынан: «Қоршаулар», «Биік – аласа қақпалар», «Ұзын-қысқа жолдар», «Арка», «Бір қабатты үй», «Көп қабатты үй», «Көпірлер», «Мұнаралар» деген тақырыпта оқу қызметін өткіздік, балалар тапсырмаларды қызығушылықпен орындайды. Қағаздан құрастыру жұмыстары балаларға біршама қиындық туғызады, оларға қағазды бүктеу әдіс-тәсілдері бойынша көптеген жұмыстар істеуіміз керек. Табиғи материалдармен құрастыру: жаңғақ қабықтары, бүршік, қарақұмық, күріш, бұршақ , мақта т.б. заттармен жұмыс істеу қызықтырады, шығармашылық белсенділігі артып, заттарын әдемі істеуге тырысады.Мысалы: «Саңырауқұлақ», «Көбелек», «Тасбақа», «Қыстағы ағаштар» деген тақырыпта оқу қызметін өткіздік.

Құнсыз материалдармен құрастыру: сіріңке қораптары, киндер қораптары,қақпақтар,  жіппен жұмыс істеу ұнайды.Мысалы: сіріңке қораптарынан  - бағдаршам,теледидар істеді. Пазылдармен құрастыру, конструктормен құрастыру балаларға ұнайды.ТРИЗ технологиясының оқу қызметімізде мынадай ойындарды  кең пайдаланамыз: «Сиқырлы доп», «Пішінді көзәйнек», «Қарама қарсы сөз», «Затты сипатта», «Сызба бойынша», «Жақсы- жаман», «Ойлан, тап», «Сиқырлы саусақ», «Не артық?» т.б.

Біз ата-аналармен жыл бойы тығыз байланыста жұмыс жүргізіп отырдық. Жоспар бойынша өткізілетін: «Алтын күз», «Жаңа жыл», «Аналар күні», «Наурыз той» мерекелік ертеңгіліктерге қажетті костюмдерді дайындауға көмектерін тигізді. «1 мамыр Қазақстан халқының бірлігі мерекесі», «9 мамыр Жеңіс күні» мерекесіне байланысты балаларымыз фестивальдарға қатысты.Балабақшада мерекелер күніне байланысты балаларымыз ата-аналарымен сурет салып, сурет  көрмесіне  қатысты.
«денсаулық зор байлық» тақырыбында Сергалиева Айлананың ата-анасы  фотостенд жасады.Әр мерекелерге байланысты балаларымыз сурет салу көрмелеріне қатысты. «Рухани жаңғыру» ұлттық бұрышқа ата-аналардың қолдан жасалған жұмыстарын қойып көрме ұйымдастырдық.
